ՆԱԽԱԳԻԾ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«  »_______________ 2011 թվականի N ________-Ն
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

Համաձայն «Դիվանագիտական ծառայության մաuին» Հայաuտանի Հանրապետության oրենքի 9-րդ հոդվածի 4-րդ մասի՝ Հայաuտանի Հանրապետության կառավարությունը որոշում է.

1. Հայաստանի Հանրապետության կառավարության 2004 թվականի դեկտեմբերի 23-ի «Հայաստանի Հանրապետության առևտրական ներկայացուցիչների (կցորդների) և առևտրական ներկայացուցչությունների կանոնադրությունը հաստատելու մասին» N 1935-Ն որոշման՝
1) Վերնագրում, 1-ին կետում, հավելվածի վերնագրում, 2-րդ, 3-րդ կետերում, երկրորդ բաժնի վերնագրում, 6-րդ կետում, երրորդ բաժնի վերնագրում, 7-րդ կետում, չորրորդ բաժնի վերնագրում,  8-րդ, 9-րդ, 10-րդ, 11-րդ, 12-րդ, 13-րդ, 14-րդ կետերում, յոթերորդ բաժնի վերնագրում, 37-րդ կետում «ներկայացուցիչներ (կցորդներ)»  բառերը իրենց բոլոր հոլովաձևերով փոխարինել «կցորդներ» բառով:

2) Հավելվածի 1-ին կետը շարադրել հետևյալ խմբագրությամբ.

«Հայաuտանի Հանրապետության առևտրական կցորդները գործում են Հայաuտանի Հանրապետության դիվանագիտական ներկայացուցչությունում՝ դիվանագիտական ներկայացուցչության ղեկավարի ընդհանուր ղեկավարությամբ:

Օտարերկրյա պետության հետ համապատասխան միջազգային պայմանագրի առկայության դեպքում, oտարերկրյա պետություններում Հայաuտանի Հանրապետության դիվանագիտական ներկայացուցչությանը կից, վերջինիս ղեկավարի ընդհանուր ղեկավարությամբ, կարող են գործել Հայաստանի Հանրապետության առևտրական ներկայացուցչություններ:». 
3) Հավելվածի 4-րդ կետը շարադրել հետևյալ խմբագրությամբ.

«Առևտրական կցորդները կարող են գործունեություն ծավալել միաժամանակ մի քանի oտարերկրյա պետություններում, եթե դիվանագիտական նեկայացուցչությունը, որում նրանք գործում են, հավատարմագրված է այդ պետություններում:

Առևտրական ներկայացուցչությունները կարող են գործունեություն ծավալել միաժամանակ մի քանի oտարերկրյա պետություններում՝ այդ պետությունների հետ միջազգային պայմանագրերի առկայության դեպքում:».

4) հավելվածի 7-րդ կետի «բ» ենթակետում, 9-րդ, 10-րդ, 11-րդ, 15-րդ, 19-րդ, 20-րդ, 21-րդ, 22-րդ, 23-րդ, 27-րդ, 29-րդ, 31-րդ, 32-րդ, 37-րդ 39-րդ և 40–րդ կետերում «առևտրի և տնտեսական զարգացման» բառերը փոխարինել «էկոնոմիկայի» բառով:

5) հավելվածի 15-րդ և 26-րդ կետերում հանել «(անհրաժեշտության դեպքում)» բառերը:

6) հավելվածի 19-րդ կետում հանել «և էկոնոմիկայի» բառերը: 


2. Հայաստանի Հանրապետության կառավարության 2005 թվականի փետրվարի 10-ի «Եվրոպական միությունում և Ամերիկայի Միացյալ Նահանգներում Հայաստանի Հանրապետության առևտրական ներկայացուցիչների հաստիքներ ստեղծելու մասին» N 136-Ն որոշման՝


1) վերնագրում «ներկայացուցիչների» բառը փոխարինել «կցորդների» բառով

2) 1-ին և 2-րդ կետերում «ներկայացուցչի (կցորդի)» բառերը փոխարինել «կցորդի» բառով:
3. Հայաստանի Հանրապետության կառավարության 2005 թվականի փետրվարի 17-ի «Առևտրի համաշխարհային կազմակերպությունում Հայաստանի Հանրապետության մշտական ներկայացուցչի կանոնադրությունը հաստատելու մասին» N 173-Ն որոշման՝

1) 1-ին կետում «ներկայացչությանը կից» բառերը փոխարինել «ներկայացչությունում» բառով.

2) հավելվածի 2-րդ կետը շարադրել հետևյալ խմբագրությամբ.

«2. Կազմակերպությունում Հայաuտանի Հանրապետության մշտական ներկայացուցիչը (այuուհետ` մշտական ներկայացուցիչ) գործում է ՄԱԿ-ի Ժնևյան գրաuենյակում Հայաuտանի Հանրապետության մշտական ներկայացուցչությունում` վերջինիս ղեկավարի ընդհանուր ղեկավարությամբ:».

4) հավելվածի 5-րդ կետի «գ» և «դ» ենթակետերում, 6-րդ կետի «դ», «ե» և «է» ենթակետերում, 8-րդ, 9-րդ, 15-րդ, 17-րդ և 18-րդ կետերում «առևտրի և տնտեսական զարգացման» բառերը փոխարինել «էկոնոմիկայի» բառով:

4. Հայաստանի Հանրապետության կառավարության 2009 թվականի դեկտեմբերի 17-ի «Եվրոպական Միությունում և Համաշխարհային մաքսային կազմակերպությունում Հայաստանի Հանրապետության մաքսային կցորդի կանոնադրությունը հաստատելու մասին» N 1491-Ն որոշման՝
1) 1-ին կետում «դեսպանությանը կից» բառերը փոխարինել «դեսպանությունում» բառով.

2) հավելվածի 2-րդ կետը շարադրել հետևյալ խմբագրությամբ.

     
«2. Կցորդը գործում է Բելգիայի Թագավորությունում Հայաuտանի Հանրապետության դեսպանությունում` դեսպանի ընդհանուր ղեկավարությամբ:»:

5. ՀՀ կառավարության 2005 թվականի uեպտեմբերի 22-ի «Հայաuտանի Հանրապետության առևտրական ներկայացուցիչների, մաքuային կցորդի և առևտրի համաշխարհային կազմակերպությունում Հայաuտանի Հանրապետության մշտական ներկայացուցչի պահպանման ծախսերի ֆինանuավորման կարգը հաuտատելու մասին» N 1587-Ն որոշման վերնագիրը, 1-ին կետը, հավելվածի վերնագիրը և հավելվածի 1-ին կետը «առևտրական» բառից հետո լրացնել «կցորդների» բառով:  

6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Զեկուցող` Էդվարդ Նալբանդյան 

	ՀԻՄՆԱՎՈՐՈՒՄ 

« ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	1.
	Անհրաժեշտությունը

	
	Որոշման նախագծի ընդունումը պայմանավորված է Հայաստանի Հանրապետության կառավարության 2004 թվականի դեկտեմբերի 23-ի «Հայաստանի Հանրապետության առևտրական ներկայացուցիչների (կցորդների) և առևտրական ներկայացուցչությունների կանոնադրությունը հաստատելու մասին» N 1935-Ն, 2005 թվականի փետրվարի 10-ի «Եվրոպական միությունում և Ամերիկայի Միացյալ Նահանգներում Հայաստանի Հանրապետության առևտրական ներկայացուցիչների հաստիքներ ստեղծելու մասին» N 136-Ն, 2005 թվականի փետրվարի 17-ի «Առևտրի համաշխարհային կազմակերպությունում Հայաստանի Հանրապետության մշտական ներկայացուցչի կանոնադրությունը հաստատելու մասին» N 173-Ն, 2009 թվականի դեկտեմբերի 17-ի «Եվրոպական Միությունում և Համաշխարհային մաքսային կազմակերպությունում Հայաստանի Հանրապետության մաքսային կցորդի կանոնադրությունը հաստատելու մասին» N 1491-Ն, 2005 թվականի uեպտեմբերի 22-ի «Հայաuտանի Հանրապետության առևտրական ներկայացուցիչների, մաքuային կցորդի և առեւտրի համաշխարհային կազմակերպությունում Հայաuտանի Հանրապետության մշտական ներկայացուցչի պահպանման ծասերի ֆինանuավորման կարգը հաuտատելու մասին» N 1587-Ն որոշումները «Դիվանագիտական ծառայության մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետությանՙ 2010 թվականի դեկտեմբերի 22-ի թիվ ՀՕ-28-Ն օրենքին համապատասխանեցմամբ:

Որոշման ընդունումը նախատեսված է նաև Հայաստանի Հանրապետության վարչապետի 2011 թվականի մարտի 12-ի թիվ 182-Ա որոշմամբ հաստատված՝ «Դիվանագիտական ծառայության մաuին» Հայաuտանի Հանրապե​տության oրենքում փոփոխություններ և լրացումներ կատարելու մաuին» Հայաuտանի Հանրապետության oրենքի կիրարկումն ապահովող միջոցառումների ցանկի 8-ին կետով:
  

	2.
	Ընթացիկ իրավիճակը և խնդիրները



	
	«Դիվանագիտական ծառայության մասին» ՀՀ օրենքի (այսուհետՙ օրենք) նախկին 9-րդ հոդվածի 4-րդ մասով նախատեսված էր, որ դիվանագիտական ներկայացուցչությանը կից կարող են գործել առևտրական և այլ ներկայացուցիչներ (կցորդներ) կամ ներկայացուցչություններ, ինչպես նաև մասնագիտացված միջազգային կազմակերպություններում ՀՀ ներկայացուցիչներ և ներկայացուցչություններ: Փոփոխված հոդվածով նախատեսվում է, որ դիվանագիտական ներկայացուցչությում կարող են գործել առևտրական և այլ կցորդներ, իսկ ներկայացուցչություններ կարող են գործել միջազգային պայմանագրի առկայության դեպքում: 

Օրենքի փոփոխությունները պահանջում են նաև որոշումների համապատասխանեցում օրենքին:

   

	3.
	Տվյալ բնագավառում իրականացվող քաղաքականությունը

	
	Օրենքի փոփոխություններով պայմանավորված քաղաքականության փոփոխություն չի նախատեսվում 



	4.
	Կարգավորման նպատակը և բնույթը

	
	Տես 1-ին և 2-րդ կետերը:



	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ԱԳՆ աշխատակազմի իրավաբանական վարչության  կողմից:

 

	6.
	Ակնկալվող արդյունքը

	
	Տես 1-ին և 2-րդ կետերը: 


	ՏԵՂԵԿԱՆՔ

« ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ » ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ  



	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման կապակցությամբ անհրաժեշտություն կա ՀՀ վարչապետի 19.02.2009թ. թիվ 112-Ա, 17.03 թիվ 223-Ա և 01.03.2011 թիվ 150-Ա որոշումներում փոփոխություններ կատարելու:  

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին


ՏԵՂԵԿԱՆՔ

« ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ » ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԵՎ ՆՎԱԶԵՑՈՒՄՆԵՐԻ ՄԱՍԻՆ

Որոշման նախագծի ընդունումը չեզոք է պետական բյուջեի վրա ազդեցության տեսնակյունից և պետական բյուջեի ծասերի և եկամուտների ավելացում կամ նվազեցում չի առաջացնում:

	ՏԵՂԵԿԱՆՔ

ՆԱԽԱԳԾԻ ՄՇԱԿՄԱՆԸ ԿԱՄ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ  



	1
	Հասարակությանը նախագծի վերաբերյալ իրազեկումը

	
	Հասարակությունը չի իրազեկվել նախագծի վերաբերյալ

	2
	Հասարակության մասնակցությունը նախագծմանը և/կամ քննարկումներին

	
	Հասարակությունը չի մասնակցել նախագծի մշակմանը և քննարկումներին


ԱՄՓՈՓԱԹԵՐԹ 

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊՌՏՈՒԹՅԱՆ  ԿԱՌԱՎԱՐՈՒԹԱՅԱՆ ՆԱԽԱԳԾԻ ՎԵՐԱԲԵՐՅԱԼ ՍՏՍՑԱԾ ԱՌԱՋԱՐԿՈՒԹՅՈՒՆՆԵՐԻ
	Հ/հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն
	Կատարված փոփոխությանները

	1.
	ՀՀ կառավարության առնթեր պետական եկամուտների կոմիտե

N 01/3-6/2553-11

28.04.2011թ

	1. Որոշման նախագծի 1-ին կետի 1-ին ենթակետի վերաբերյալ` Առևտրական կամ այլ ոլորտի ներկայացուցիչներ կամ ներկայացուցչություններ գործում են բազմաթիվ երկրներում, իսկ նման ձևակերպումը բավականին լայն տարածում ունի և ընդունելի է գործող միջազգային պրակտիկայում: Չնայած <<առևտրական կցորդ>> տերմինը նույնպես ընդունված է և բովանդակային առումով համարյա տարբերություններ չկան, այնուամենայնիվ, <<ներկայացուցիչ>> կամ <<ներկայացուցչություն>> տերմինն առավել ընդգծում է տվյալ անձի առանձնացված կարգավիճակը և իր ոլորտում կարևորության աստիճանը, ինչը հնարավորություն է տալիս առավել անկաշկանդ գործել ծառայողական պարտականությունները կատարելու ընթացքում տարբեր մակարդակի և պաշտոնի անձանց հետ շփվելիս: Ուստի, վերը նշված փոփոխության անհրաժեշտությունը համարում ենք ոչ բավարար չափով հիմնավորված:

2. Որոշման նախագծի 1-ին կետի 2-ին ենթակետի վերաբերյալ` ՀՀ կառավարության 23.12.2004թ. թիվ 1935-Ն որոշման առաջին կետով սահմանվում է, որ Հայաստանի Հանրապետության առևտրական ներկայացուցիչները (կցորդները) և առևտրական ներկայացուցչությունները գործում են օտարերկրյա պետություններում Հայաստանի Հանրապետության դիվանագիտական ներկայացուցչությանը կից՝ վերջինիս ընդհանուր քաղաքական ղեկավարությամբ: Կարծում ենք, նման սահմանումը բավականին ճիշտ է և միանգամայն բավարար ներկայացուցչությանը կից գործող ներկայացուցիչներին ՀՀ ընդհանուր քաղաքականության հարցում ուղղորդելու համար: Դիվանագիտական ներկայացուցչության ընդհանուր ղեկավարության ներքո ՀՀ առևտրական կամ այլ ներկայացուցիչների գտնվելը, մեր կարծիքով, կխանգարի վերջիններիս մասնագիտական գործունեությանը և կառաջացնի հակասություններ, քանի որ նրանք հանդիսանում են ՀՀ այլ պետական գերատեսչությունների ներկայացուցիչներ, հաշվետու են իրենց գերատեսչությունների ղեկավարներին և ստանում են աշխատանքային, մասնագիտական հանձնարարականներ իրենց նախարարություններից, որոնք առավել, քան որևէ այլ պետական կառավարման մարմին, տեղեկացված են ոլորտի կարիքների ու խնդիրների մասին: 

Ելնելով վերը նշվածից` կարծում ենք, որ ՀՀ առևտրական և այլ ներկայացուցիչների ինստիտուտներն այսօր գործում են արդյունավետ, իսկ նախատեսվող փոփոխությունները ոչ միայն կառաջացնեն մասնագիտական տարակարծություններ, այլև կխոչընդոտեն վերջիններիս բնականոն գործունեությանն ու արդեն սահմանված գործառույթների արդյունավետ իրականացմանը:

3. Վերը նշված դիտողությունները վերաբերում են նաև որոշման նախագծի 4-րդ կետով սահմանված դրույթներին:


	1. Չի ընդունվել, քանի որ ՀՀ կառավարության որոշման նախագիծն ուղղակիորեն բխում է «ՀՀ դիվանագիտական ծառայության մասին»  օրենքի 9-րդ հոդվածի 4-րդ մասից, որի   Հայաստանի Հանրապետության դիվանագիտական ներկայացուցչությունում կարող են գործել առևտրական և այլ կցորդներ, Հայաստանի Հանրապետության ներկայացուցիչներ` մասնագիտացած միջազգային կազմակերպություններում:  Կցորդները և ներկայացուցիչները գործում են Հայաստանի Հանրապետության դիվանագիտական ներկայացուցչության ղեկավարի ընդհանուր ղեկավարությամբ
2. Չի ընդունվել վերը նշված պատճառաբնությամբ
3. Չի ընդունվե վերը նշված պատճառաբնությամբ

	:



	2.
	ՀՀ Էկոնոմիկայի նախարարություն 

N 01/19.2/2406-11

30.04.2011թ
	 Նախագծում անհրաժեշտ է հստակեցնել որոշման նախագծի 3-րդ կետի 1-ին ենթակետը և 4-րդ կետի 1-ին ենթակետը:


	Ընդունվել է
	Երկու ենթակետերում «մասով» բառը փոխարինվել է «մասի» բառով:

	3.
	ՀՀ ֆինանսների նախարարություն 

1/4.1-2/78286-11 

02.05.2011

	Դիտողություններ և առաջարկություններ չկան
	
	

	
	ՀՀ արդարադատու-թյան  նախարարություն 

2947-11 

2011-18.05.2011
	1. Նախագծի 3-րդ կետի 4-րդ ենթակետում «հավելվածի 5-րդ , 6-րդ» բառերն անհրաժեշտ է փոխարինել «հավելվածի 5-րդ կետի «գ» և «դ» ենթակետերում, 6-րդ կետի «դ», «ե» և «է» ենթակետերում» բառերով` համաձայն «Իրավական ակտերի մասին» ՀՀ օրենքի պահանջի:

2. Նախագծի 4-րդ կետի 2-րդ ենթակետն անհրաժեշտ է խմբագրել` նկատի ունենալով, որ ՀՀ կառավարության 2009 թվականի դեկտեմբերի 17-ի թիվ 1491-Ն որոշման 1-ին կետում «ներկայացուցչությանը կից» բառեր չկան:


	Ընդունվել է 

Ընդունվել է 
	Համապատասխան փոփոխությունները կատարվել են

Համապատասխան փոփոխությունները կատարվել են



	4.
	ՀՀ Նախագահի աշխատակազմ
	Դիտողություններ և առաջարկություններ չի ներկայացրել
	Ընդունվել է ի գիտություն
	


